
				এই পাতাটির মুদ্রণ সংশোধন করা প্রয়োজন। 
।

শ্ৰোত ফিরিল।।
২৯ ভালমন্দের তর্কাতর্কিতে পরিশ্রান্ত হইয়া পাশ ফিরিয়া ঘুমাইয়া পড়িল, কিন্তু এই দৃঢ় সঙ্কল্প লইয়া যে যে প্রেরণা তাহার মনের মধ্যে এমন সরল ভাবে জাগিয়াছে এবং হাতে সে শান্তি পাইয়াছে, তাহার অনুসরণ তাহাকে করিতেই হইবেই হইবে।
পরদিন সকালে সে উঠিয়াই হাতমুখ ধুইয়া লইল এবং জ্যাকেট ও ওয়েষ্টকোট বাদে পােষাক পরিয়া দশ মিনিটের ঘন্টা বাজিতে আরম্ভ হইলেই সেই একঘর ছেলের সামনে হাঁটু গাড়িয়া বসিয়া পড়িল। এমন পাঁচটি কথাও তাহার মুখ দিয়া সরিল না। ঘন্টার শব্দ যেন তাহাকে বিদ্রুপ করিতে লাগিল ; ঘরের প্রত্যেক ফিসফাসটুকুর দিকে সে কান খাড়া করিয়া রহিল, নাজানি তাহারা কি ভাবিতেছে ? তাহার হাঁটু গাড়িয়া থাকিতে লজ্জা করিতে লাগিল, হাঁটু ছাড়িয়া উঠিতেও লজ্জা করিতে লাগিল। অবশেষে যেন তাহার হৃদয়ের অন্তরতম প্রদেশ হইতে একটি স্থির, ক্ষীণ কণ্ঠ নিঃশ্বসিত হইল, বাইবেলের পাটোয়ারীর সেই কয়টি কথা,-“পরমেশ্বর পাপী আমি, আমাকে দয়া কর। এই বাক্যটি বারম্বার আবৃত্তি করিল-একান্ত প্রাণের দায়ে উহা সবলে আঁকড়িয়া ধরিয়া রহিল-তারপর দৈন্তভাব ও সান্ত্বনা লাভ কয়িয়া হাঁটু ছাড়িয়া উঠিল, তখন সে সমস্ত সংসারের সম্মুখীন হইতে প্রস্তুত। কিন্তু তাহার আবশ্যক ছিল না, আর্থার ছাড়া আরও দুটি ছেলে তাহার দৃষ্টান্তের অনুসরণ করিয়াছিল ; তারপর যখন সে তাহাদের সেই মস্ত ইস্কুলে চলিয়া গেল তখন হৃদয়ে এই এক শিক্ষার আভাস লইয়া গিয়াছিল যে আপনার ভীরু চিত্ত জয় করিয়াছে সে বহিঃসংসারের সমস্তই জয় করিয়াছে ; সেই একশিক্ষা যাহা সেই প্রাচীন পয়গম্বর হােরেব পর্বতের গুহায় লাভ করিয়াছিলেন, যখন তিনি মুখ লুকাইত করিলে সেই স্থির ক্ষীণ ক জিজ্ঞাসা করিয়াছিল—“এলিজা, তুমি এখানে কি করিতেছ?”
।

